
ሁሉም አስካሪ ሐራም ነው።

ከአቡ ቡርዳህ እንደተላለፈው: እርሳቸው ከአባታቸው አቡ ሙሳ አልአሽዓሪይ - አላህ መልካም ሥራቸውን ይውደድላቸውና -
እንዳስተላለፉት አቡ ሙሳ እንዲህ አሉ: «ነቢዩ -የአላህ ሶላትና ሰላም በእርሳቸው ላይ ይስፈንና- ወደ የመን ላኩት። በየመን ውስጥ

ይሰራ ስለነበር መጠጥም ጠየቃቸው። እርሳቸውም "ምንድናት?" አሉት። እርሱም: "ቢትዕ እና ሚዝር ናቸው።" አላቸው። (ሐዲሡን
እያስተላለፈ ላለው) ለአቡ ቡርዳ "ቢትዕ ምንድን ነው?" ተብሎ ተጠየቀ። እርሱም "በማር የሚሰራ አስካሪ መጠጥ ነው።" አላቸው።
"ሚዝርስ?" ብለው ሲጠይቁት "በገብስ የሚሰራ አስካሪ መጠጥ ነው።" ብሎ መለሰላቸው። ነቢዩም "ሁሉም አስካሪ ነገር ሐራም ነው።"

ብለው መለሱለት።» ሙስሊም ዘግበውታል። የሙስሊም ዘገባውም: «አቡ ሙሳ አልአሽዓሪይ እንዲህ አለ: "የአላህ መልክተኛ እኔና ሙዓዝን
ወደ የመን ላኩን።" እኔም "የአላህ መልክተኛ ሆይ! በሃገራችን ከገብስ የሚሰራ ሚዝር የሚባልና ከማር የሚሰራ ቢትዕ የሚባል አስካሪ
መጠጥ አለ።" አልኩኝ። እርሳቸውም "ሁሉም አስካሪ ሐራም ነው።" በማለት መለሱ።» በሌላ የሙስሊም ዘገባም «ነቢዩ -የአላህ ሶላትና
ሰላም በእርሳቸው ላይ ይስፈንና- እንዲህ አሉ: ሁሉም ከሶላት ያሰከረ ነገር ሁሉ ሐራም ነው።» በሌላ የሙስሊም ዘገባም: «የአላህ
መልክተኛ ሀሳብን ጠቅልሎ የመናገርና የማጠቃለል ተሰጥዖ የተሰጣቸው ነበሩ። እንዲህ አሉ: ከሶላት ካሰከረ ከሁሉም አስካሪ ነገር

እከለክላለሁ።»
[ሶሒሕ ነው።] [رواه البخاري ومسلم]

አቡ ሙሳ አልአሽዓሪይ - አላህ መልካም ሥራቸውን ይውደድላቸውና - እንደተናገሩት: ነቢዩ -የአላህ ሶላትና ሰላም በእርሳቸው ላይ ይስፈንና-
ወደ የመን ላኩት። በየመን መሬት ስለሚሰራ መጠጥ ክልክል ስለመሆኑ ጠየቃቸው። ነቢዩም -የአላህ ሶላትና ሰላም በእርሳቸው ላይ ይስፈንና-
ስለመጠጡ ምንነት ዝርዝር ጉዳይ ጠየቁት። አቡ ሙሳም - አላህ መልካም ሥራቸውን ይውደድላቸውና - "ቢትዕ ከማር የሚሰራ አስካሪ መጠጥ ሲሆን
ሚዝር ደሞ ከገብስ የሚሰራ አስካሪ መጠጥ ነው።" ብለው ተናገሩ። ነቢዩም -የአላህ ሶላትና ሰላም በእርሳቸው ላይ ይስፈንና- ንግግርን
ሰብስቦ የመናገር ተሰጥዖ ተሰጥቷቸዋልና "ሁሉም አስካሪ ሐራም ነው።" አሉት።

